
Хәӆум хопты кирум әхӑӆн Светлана Петровна 
Пяк (эви опращ нємӆ Молданова) омӑсӆ. Тӑм 
имие ӑӊки, щащи. Ӆўв нәптӑӆ вәӆты пиӆӑӆ пиӆа 
пиӆӑӊ кӑт пухие Игорь па Илья єнмӑӆсӑӊӑн. 

Ешӑк ӑӊкет, аӊкаӊкет, щащет, 
мӑӊхӑтӆ пиӆа! 

Ин Светлана Петров­
на хиӆыӆаӆ кўвлыйӆ. 
Икеӆ Василий Влади­
мирович пиӆа вәнт 
кәртӑнӑн Касум юхан 

тыйн авиеӆӑн тӑйман 
вәӆӆӑӊӑн. Ӆын пиӆана 
вәнт шушийн Светлана 
ӑӊкеӆ Федосья Иванов­
на Молданова вәӆ. Ӆўв 

икеӆ шәӊӑт Пётр Ивано­
вич Молданов пиӆа эвеӊ 
хот, пўхӑӊ хот єнмӑӆ­
тӑс. Ар оӆ мӑр Касум 
совхоз тащӑтн вўӆы 
ӆавӑӆман рәпитсӑӊӑн. 
Ин Федосья Ивановна 
Молданова хиӆы тум­
пи хиӆыӆаӆ пиӆа вәӆ. 
Россия мўв ӆуваттыйн 

Ас потты тыӆӑщн 24­
мит хӑтӑӆн ӑӊкет вән 
мӑӊхӑтӆ! Хуӆыева ӑӊ ­
кета, аӊкаӊкета, щаще та 

хўв нәпӑт, хўв йис! Няв­
рємӆанӑн, хиӆыӆанӑн 
нәмман па мосман ат 
тӑйӆайты. 

Ульяна МОЛДАНОВА   

Хӑннєхә, вәӆупсы вантман тӑе!
Васы мӑнты тыӆӑщ юхи хӑщум хӑтӑӆн Югорской государственной 

университет хуща округев полиция кәща Василий Романица па 
административной правонарушения вєрӑт йира вўты оса тӑхи ёх йиӆуп 
щирн мирхота ӑктӑщийӆсӑт. 

Югра мўв ӆуваттыйн 
атум вєрӑт йира вўты 
щира па щи оӆӑӊӑн 
путӑртты кєша нєма­
сыя вет тӑхи ёх вохсы. 
Щит Югра мўв па округ 
хўваттыйн вош кәщайт, 
ЮГУ эвӑӆт ёх, полиция 
имет­икет, прокуратура 
хуятӑт па атум, пӑӆтап 
вєрӑт оӆӑӊӑн ӆєрамтты 
ёх вәсӑт.

Сырыя округ ӆуват­
тыйн полиция кәща 
В.И. Романица ясӑӊ вўс 
па лупӑс, хуты мєт ар 
атум вєр хӑннєхә ку­
чум пурайн вєрӆ. Ван­
кўтӆы щи кўтн рәпатай­
ӆы хуятӑт вәӆӆӑт. 

– Уша вєрсы, Ниж­
невартовской районӑн 
хорахщи хуятӑт ӑӊки­

ӆы­ащиӆы хӑщум па 
шәкащты няврємӑт тӑй­
ты хотн єнмум айӆат 
ёх эвӑӆт вух па вәӆты­
хоӆты хотӑт ӛрн хуӆт 
вўсыйт. Щит вєр хән? 
Нижневартовск мўв кә­
щайт па хуӆта вантсӑт? 
Шәкащты хотн єнмум 
няврєм еӆӆы вәӆупсы 
вантман тӑйты мосӆ, 
ӆәӆн щимӑщ пӑӆтап 
вєр аӆ тывӑс, – лупӑс 
МВД кәща Василий 
Романица.

Ищимӑщ атум вєрӑт 
тәп вән ёх пиӆа Сәр­
ханӆ па Нефтеюганск 
вошӊӑнӑн шиваӆӑсыйт.

Ар пєлӑк атум па 
шәк вєрӑт рәпатайӆы 
хуятӑт вєрӆӑт.  Мєт ар 
щимӑщ ёх ӑнтә тәп  

Нуви сӑӊхум, Сўмӑт­
вош па Кондинской 
мўвӑтн, Югорск, Неф­
теюганск, Сәрханӆ, Ниж­
невартовск па Мегион 
вошӑтн ищи вәӆӆӑт.

Щи тумпи хорахщи 
хуятӑт интернет мух­
ты мир ӆєпӑӆӆӑт, вух 
ӆоӆумӆӑт. Кўш поли­
ция ёх арсыр мирхо­
тӑтн, вәйтантупсэтн щи 
оӆӑӊӑн путӑртӆӑт, кар­
ты ӆаращ хўват айкеӆӑт 
па кинайт аӆьӆӑт, сыр­
сыр нєпекӑт єсӑӆӆӑт, 
тәп мирӆўв хутыса хӑн­
нєхәята євӑӆсӑт, ищи 
хурпи щи хӑщсӑт. Щит 
пӑта м арат шәк вєр 
интернет мухты тывӆ. 

Щиты нӆ щос муӆ­
тас ӑктӑщум ёх йиӆуп 

стратегической щирн 
Югра мўвн тывум шә­
кащты вєрӑт йира вўты 
оӆӑӊӑн путӑртсӑт.

Мосӆ ястӑты, тӑмхӑт 
Югра мўвев уваттыйн 
арсыр айат пухӑт па 
эвет пиа, мӑта хуятӑт 
сыр­сыр администра­
тивной правонаруше­
нияйт вєрӑт, полиция 
ёх ищи рәпитӑт. Ӑш­
колайтн вәнтыйты 
итәх няврємӑт пиа нє­
масыя вәйтантыйӑт 
па путӑртӑт, хуты 
ывеа тӑм муй тум 
вевтам вєрӑта вўянтты 
ӑн рӑх. Щиты, вантэ, 
кашӑӊ няврєм ищипа 
нәмӑсты пит, муйсӑр 
вєр рӑх ўвеа вєрты 
па муйсӑр ута катӑсты 
ӑн мос.   

Ирина 
САМСОНОВА

Оӆ мӑр рәпата вєрӑт оӆӑӊӑн
Ас потты тыӆӑщ 19­митн округ кәща нє Наталья Комарова дума мирхотн 

2019­мит оӆ мӑр правительства рәпата оӆӑӊӑн ай тәс. Мирхота округ 
дума депутатӑт, оса тӑхет ёх па мўвев вуӆаӊ хуятӑт ӑктӑщсӑт.

Оӆӊӑӆн Югра мўв кә­
ща нє инвестиционной 
вєрӑт оӆӑӊӑн ясӑӊ лупӑс.  
Щи вєр унтасн тӑм оӆ ок­
руга арсыр вєрӑт щирн 

939,4 миллиард арат 
шойт инвестиция вух 

тӑ руптӑсы. Щит мўв 

иӆпи питы вуй па газ 
нух таӆты вєрӑт щирн, 
электроэнергетика, хо­
тӑт, ӛшӑт омӑсты вєрӑтн, 
Интернет ӆэщӑтты, йи­
ӆуп промышленной тӑ­
хет пўнштыйн. 

2019­мит оӆ мӑр ок­
руга инвестиционной 
вухӑт пунты тӑхет нёт­
сыйт. Ӆыв пӑтэӆа налог 
вєрӑт кєншӑка вєрсыйт, 
щит 12 миллиард шойт 

вух арат питӆ. Ӆыв сат­
тэӆа вєрӑт тәты ёха 7,2 
миллиард арат нётуп­
сы вух мӑсы. Югра мўв 

развития фонд тӑхи 

нӆ вєр ӆэщӑтты пӑта 

240 миллион шойт арат 

«льготный займ» вухӑт 

мӑс. 
Кәща нє ясӊӑт щирн, 

Югра мўвевн 2024­мит 
оӆ вәнты инвестиция ву­
хӑт 1400 миллиард шойт 

вуха ара вєрты мосӆ. 
1997­мит оӆ вўш эвӑӆт 

2019­мит оӆн округевн 

рәпата ӑн тӑйты хуят мєт 

шимӆ вәс, щит Россия 
мўв ӆўваттыйн кимит 

тӑхия питсўв. Округевн 

йиӆуп экономической 
вєр тывӑс, щит «этно­
графический туризм». 
Тӑм оӆ мӑр вәнт шуше­
та увӑс мир вәӆупсы 

вантты 20 процента 
аршӑк хуят ӊхӑс. 

Вәӆты хотӑт омӑсты па 
мӑты щира 25 миллиард 
шойт вух єсӑӆсы. 100 
щурӑс квадратной мет­
ра катрая вум хот нух 

вўсы, щи вєр әхтыйн 
1  260 хоттєӆ ёх йиӆуп 

хотӑт ёша павӑтсӑт. Яӊ 

щурӑс хоттєӆ хуят хот 
ӆәтты пӑта арсыр нё­
тупсы вухӑтн мӑсыйт. 
2019­мит оӆ оӆӊиттыйн 
Югра мўвн 3 198 балок 
хот вәс, оӆ сухӑнты вән­
ты тәп 500 щимӑщ хот 
хӑщӆ. Вуӆаӊ ӆаӆь ӆаӆя­
сум ёх, мӑта хуятӑт 1,5 
оӆ мӑр округевн нух 

хӑншсыйт, оӆ суханты 

вәнты хуӆыева м хо­
тӑтн мӑӆыйт. 

Вош хўлэт па хот пўӊ­
ӆӑт тўӊщирӑӊа нух ӆэ­
щӑтты оӆӑӊӑн ищи пу­
тӑртсы. В 2019­мит оӆн 
Югра мўв ӆуваттыйн 60 
оса тӑхи па 23 арат хот 
ов нух йиӆпатсы. 

Социальной вєрӑт ӆэ­
щӑтты оӆӑӊӑн. 2019­
мит оӆн ар няврємӑӊ 
хот тєӆ ёх ипотека вухӑт 

сухуптӑты нётсыйт. Ас 
потты тыӆӑщ 15­мит 
вәнты 2,5 щурӑс хоттєӆ 
ёх щимӑщ вух ёша па­

вӑтсӑт. Тӑм оӆ суханты 

вәнты ар няврєм тӑйты 

кӑт щурӑс хоттєӆ ёх 

вухн па мӑӆыйт. Мир 
мӑӆты щирн ищи ар 
мосты вєр ӆэщӑтӆы. 
Нижневартовск вошн 

тәп сєма питум ай пуш­
хие операцияйн вєрсы, 
еӆӆы ӆўв тӑӆаӊа вәӆты 
питӆ. Нӆ хуят округевн 

йиӆуп мухӑӆн омӑссыйт. 
Юхи хӑщум хәӆум оӆ 
мӑр округевн хӑннєхә 

73,9 оӆ вәнты вәӆупсэӆ 
хўвшӑка йис.  

Еӆӆы округ кәща нє­
ӊев путӑртӑс, мӑта щирн 
Югра мўвн няврємӑт па 
айӆат ёх вәнӆтӑты, ӛращ­
ты вєрӑт вәӆӆӑт. Ищи ты 

2050­мит оӆ вәнты ок­
ругев еӆӆы вәӆты вєрӑт 

оӆӑӊӑн хӑншты мосӆ. 
Щӑӆта 2020­мит оӆн 

Вуӆаӊ Победа хӑтӆ вўш 

эвӑӆт 75 тӑӆа, округев 

90 оӆа йиӆ. Тӑм вуӆаӊ 
хӑтӑӆӊӑн тўӊщирӑӊа 

постӑты мосӆ.
Надежда ВАХ

Округ кәща нє пиӆа путӑртсўв
Кашӑӊ оӆ етшӑты еӆпийн Югра мўв губернатор ими Наталья Комарова 

округ хўваттыйн айкеӑт эщӑтты ёх пиӆа вәйтантыйӆ, ән мўӊ иньщӑсты 
ясӑӊӆўв юхы лупты. Тӑм оӆн ищиты Ас потты тыӑщ 12­мит хӑтӑн 
«Югра» нємуп телерадиокомпания хотн Ёмвошӑӊ мўвевн вәӆты газета, 
телевидения, радива па интернет хўват айт ӆэщӑтты 50 муӆтас тӑхи ёх 
вәйтантупсыя ӑктӑщийсӑт. Иха ӆўӊӑтты ки, тӑта соткєм хӑннєхә вәс.

Мирхотн арсыр 
мосты вєрӑт оӑ­

ңӑн путӑртсы. Щит 
округ бюджет эвӑӆт 
єсӑӆты вухӑт, омӑсты 
хо  тӑт, вәнтӑты па ай­
ат ёх вєрӑт, мӑты па 
лекщитты щирӑт, карты 
ӛш па машинайтн ңх­
ты­мӑнты ӛшӑт, Мўв­
тєӆ топщитты кӑсупсы, 
мӑта ут 2020­мит оӆн 
питӆ, Ёмвош округ герб 
посэв па па утӑт ӆэщӑт­
ты оӑңӑн кәщаев эвӑт 
иньщӑссўв.

Арсыр вәйтантуп­
сэт иты мєт ву­

аң иньщӑсупсы – щит 
хотӑт омӑсты вєр оӑңӑн 
вәс. Мўӊ, «Хӑнты ясӑӊ» 
па «Луима сэрипос» 
газетайӊӑнӑн рәпитты 
ёх иньщӑссўв, мӑта пу­
райн Сўмӑтвош район 
Хулимсунт вошн йи­
ӆуп ӑшкола пўншӆы? 
Няврємӑт пӑты ӑшкола 
2015­мит оӆн омӑсты 
питсы, 2016­мит оӆ 
ван хӑтӆуп тыӆӑщн ет­
шуп тӑты ӆӑӊхасы. Тәп 
тӑмхӑтӆ вәнты айӆат 
ёх катра хотн вәнӆ­
тыйӆӆӑт. Югра мўв гу­
бернаторэв юхӆы щи­
ты ястӑс: «Хулимсунт 

вошн вәӆты мира ма 
вўнавӑт ясӊӑт лупӆум. 
Сўмӑтвош район кәщайт 
тӑм мосты вєр вантман 
ӑн тӑйсӑт, хотӑт омӑсты 
тӑхи ёх пиӆа тәса мосты 
пурайн ӑн путӑртсӑт. 
Ӛхӑт щиты тывӑс. Сў­
мӑтвош район интӑм 
кәща арсыр кәщайт 
пиӆа вәйтантыйӆ па 
путӑртӑӆ, муй щирн тӑм 
ӆавӑрт вєр тўӊматты. 
Иха кәщайт нумса 
юхӑтсӑт, вух мӑты тӑхи 
ёх пиӆа путрємӑты, ӆәӆн 
ӑшкола етшӑты кєша 
вух вєрӑт тўӊматты. 
Щиты тывӆ ки, аӆпа, 
тӑм ванӑн Хулимсунт 
кәртӑӊ няврємӑт йиӆуп 
ӑшколайн вәнӆтыйӆты 
питӆӑт». 

Мосӆ ястӑты, тӑм 
нў ша вєр ӑнтә тәп Ху­
лимсунт хуща вәӆ, Тэк 
кәртӑн мєт ар оӆ юхӆы 
ӑшкола омӑсты питсы, 
камн хотӑт омӑсты тӑ­
хет тӑта тәп ӑн рәпит ­
сӑт, тәп тӑмхӑтӆ вән ты 
Тэкӑӊ няврємӑт йи ӆуп 
ӑшколая ӑн па ӆўӊ­
тыйӆсӑт…

Еӆӆы йиӆуп оӆ ок­
руг бюджет вух оӆӑ­

ӊӑн путӑртсы. Кәща ев 

ясӊӑт эвӑӆт уша йис, 
хуты юхи хӑщум оӆӑт 
иты 70 муӆтас процент 
арат вух мир мӑты па 
лекщитты, социальной 
щирӑта, щӑӆта няврє­
мӑт па айӆат ёх вәнӆтӑ­
ты вєрӑта єсӑӆӆы. 

2020­мит оӆн Ёмвошн 
Мўвтєӆ топщиты кӑсуп­
сы вєрӆы. Тәп тӑм ва­
нӑн ёх кўтэӆн путӑрт­
ты питсӑт, хуты тӑм 
Мўвтєӆ вәйтантупсы 
Москва вошн ӆэщӑт­
ӆы. Губернаторэв юх­
ӆы лупӑс, хуты Мўвтєӆ 
шахматной олимпиада 
Ёмвошн па Москва вош­
ӊӑнӑн мӑнӆ. Ёмвошн 
вән кӑсупсы пўншӆы. 
Щӑӆта мўӊ мўвевн мєт 
оӆӑӊӑн Паралимпиада 
вєрӆы. Щи тумпийн 
ФИДЕ нємуп тӑхи ёх 
Конгресса ӑктӑщийӆ­
ӆӑт. Москва хон вошн 
ар пєлӑк топщитты кӑ­
супсэт ӆэщӑтӆыйт па 
тӑм вән арсыр мўвӑт 
эвӑӆт юхтум мирӑт пӑта 
кӑсты хӑр лӑп тәхӑрӆы. 
Югра мўв кәща нє лупӑс, 
хуты округевн Мўвтєӆ 
шахматной кӑсупсы 
ӆэщӑтты щира иса муй 
мосӆ, щит вантман 

па тўӊматман тӑйӆы. 
Арсыр мўвӑт эвӑӆт 
мойӊа юхтум кӑсты 
ёх пӑты йиӆуп кәртые 
омӑсӆы. Щит пӑта ка­
шӑӊ хӑннєхә муйсӑр 
нум сӑт тӑйс, щи вєрӑт 
Мўвтєӆ топщитты кӑ­
суп сыйн тәса вантты 
рӑхӆ.

Еӆӆы Ёмвош округев 
тӑйты герб посэв оӆӑӊӑн 
путӑртсы. Россия мўв 
хон хуща рәпитты ге­
ральдической совет ёхн 
ӑн єсӑӆса еӆӆы тӑйты. 
Щи пӑта Югра мўв кәща 
ёх хўв мӑр ӆыв пиӆэӆа 
па оса тӑхетн кӑпӑртты 
хуятӑт пиӆа йиӆуп пос 
вєр әхтыйн рәпитсӑт. 
Ин веӆщи йиӆуп герб 
геральдической тӑхи 
щирн ӆэщӑтсӑт. Тӑм ут 
Югра мўвн вәӆты ка­
шӑӊ хӑннєхәя мәстӑӆ. 
Вантэ, йиӆуп пос ӆэщӑ­
тум хуятӑт мсыева 
тарнӑӊ йис вўш эвӑӆт 
мўвев па тӑта вәӆты 
мир вәӆупсы вәнӆтӑсэӆ. 
Щи кўтн ин Югра мўв 
вошӑтн арсыр мир герб 
оӆӑӊӑн мирхотӑтн па 
путӑртӆӑт. Аӆпа, тӑм ва­
нӑн и нумӑса юхӑтӆўв.

Щи тумпи инь­
щӑссы, Ёмвошн 

хәнты пурайн омӑсӆы 
муй ӑнтә карты ӛш? 
Юхӆы кәщаев ястӑс, 
хәӆум­вет оӆа еӆӆы 
нєпекн Ёмвошн карты 
ӛрш омӑсты вєр ӑн 
хӑншман. Щи мӑрн па 
Российской Федерация 
ӆуваттыйн карты ӛш 
вєрӑт әхтыйн Ёмвошэв 
оӆӑӊӑн вохты нєпек 
вәӆ. Омӑсӆы муй ӑнтә, 
ӑн вәӆы. Вантэ, мўӊ 
вошевн тухӆӑӊ хопӑтн 
пәрӆяты Мўвтєӆ тӑхи 
вәӆ, щӑӆта карты әхӑӆн 
ӊхты­мӑнты ӛшев иса 
м, мӑта воша мосӆ, щи 
тӑхи вәнты кєна мӑнты 
рӑхӆ.

Ирина 
ПОСЛОВСКАЯ

Па хон мўв нє пиӆа вәйтантупсы 
Россия мўвн рәпитты Франция Посол ими 

Сильвия Берманн Ёмвошн «Торум Маа» йис 
пурмӑсӑт шавиман тӑйты тӑхийн оса вєрӑт 
тәты шуши мир пиӆа вәйтантыӆӑс. 

ыв саттэа вєр тӑйты ёх оӑңӑн 
путӑр вәс

Ас потты тыӑщ 11­митн «Югра» нємпи ай­
кеӑт ӑкӑтты тӑхийн вәйтантупсы вәс. Тӑм хӑт 
Югра мўв ыв саттэа вєр тӑйты ёх нётупсэт мӑты 
тӑхи ёх кәща Сергей Стручков, Москва хон вошӑң 
«Синергия» нємпи университет кәща ӑңкӑр хә 
Арсен Касумян па Югра мўв ўв саттэа вєр тӑй­
ты айат хә Сергей Полыгалов айт тәсӑт.

Сергей Стручков лу­
пӑс, хуты округевн хәс­
мит он «Малое и среднее 
предпринимательство 
и поддержка индиви­
дуальной предприни­
мательской деятельнос­
ти» нємпи нацпроект 
рәпит, щит тәты пӑта 
кашӑң о 83 миллиард 
шойт вух мӑн. «Россия 
мўвев президент пар­
тупсы щирн, иса муй 
мос вєрты, ән 25 мил­
лион хуят ыв саттэа 
вєр ат тӑйсӑт. Округевн 
ищимӑщ 25 щурӑс хуят 
ат йи. Щит пӑта хӑннє­
хә пӑта м рәпата тӑхи 
эщӑтты па м арат ты­
ӑщ вух ёша мӑты мос. 
Щит пӑта вещи тывум 
тӑхет пӑта арсыр мосты 
пурмӑсӑт, щўңкӑт әт­

ты мос. Щи рәпата мўң 
тӑхев ёх тәӑт», – лупӑс 
округ ыв саттэа вєр 
тәты ёх нётупсэт мӑты 
тӑхи кәща. 

ыв саттэа вєр тӑйты 
ёха нётупсэт тәты тӑхи 
ёх округев хўваттыйн 
ӑшколайтн «Азбука 
бизнеса» вєр тәӑт. Щи 
тумпи «Выращивание» 
нємпи вєр тәы, щит ут 
хўват рӑх уша вєрты, 
муйсӑр арсыр нётупсэт 
щимӑщ ёх пӑта вәӑт. 
Кашӑӊ оӆ округевн ыв 
саттэа вєр тӑйты ёх 
кӑтсот мил лиард вєр 
вєрӑт.

Юкан вєр тәты айат 
хә Сергей Полы галов 

лупӑс, хуты фонд ёх 
ўвеа ищи нётсӑт 
лизинг вєр хўват про­

центӑт юхы вўты. Щи 
хӑщум вух унтасн йи уп 
тӑхет эщӑтӑс.

Арсен Касумян лупӑс, 
Москва хон вошӑң «Си­
нергия» нємпи универ­
ситет ёх Россия мўв хў­
ваттыйн «Мой бизнес» 
нємпи мирхот эщӑт­
ӑт:

– Ас потты тыӑщ 
15­митн Сәрхан вошн 
«Мой бизнес» мирхот 
пит, щив 1,5 щурӑс 
ху ят юхӑт. Щӑта ыв 
вәнтӑты питыйт, муй 
щирн вещи вєр пўнш­
ты, муйсӑр мосты нєпе­
кӑт эщӑтты мос. Щи 
тумпи юхтум мир уша 
вєрӑт, муйсӑр вухӑң 
нётупсэт вєр пўншты 
пӑта вәӑт. 

Мирхота Александр 
Кравцов юхӑт, ўв м 
арат о «Экспедиция» 
нємпи вєр эщӑтӑ. Щи 
тумпи чемпионка нє 
Ляйсан Утяшева вән­
тӑты пит, муй щирн 
ӛрӑңа­щомӑңа йиты 
пӑта команда эщӑтты, 

муй щирн и нумӑсн 
рәпитты, кӑсты. Глеб 
Архангельский вәнтӑ­
ты пит, хутыса шим 
щос мӑр ар вєр вєрты. 
Тӑм вәтаң ёх эвӑт ӑ 
хуятӑт уша вєрӑт, муй 
щирн әмща атэт вєр 
тәты.

Мўң «Синергия» уни­
верситетэвн ўв саттэ­
а вєр тәты вєра вән­
тӑўв. Щи тумпи хи 
хӑщум н о мӑр «Мой 
бизнес» нємпи 50 мир­
хот эщӑтсўв, щив 200 
щурӑс хуят юхтыӑс.

Сергей Стручков ясӑң 
щирн, тӑм вән мирхот 
пийн, апа, еы 13 
щурӑс хуят ыв саттэа 
вєр пўншӑт. «Интӑм ок­
ругевн ыв саттэа вєр 
тәты ёха 900 миллион 
поручительской нєпек 
па 1,5 миллиард шойт 
вух мӑсўв», – лупӑс ок­
ругев ыв саттэа вєр 
тәты ёх нётупсэт мӑты 
тӑхи кәща.    

Людмила ГУРЬЕВА

«Торум Маа» йис 
пурмӑсӑт шавиман 
тӑйты тӑхи, «Югра ӆыӆ­
ӊуптӑты» оса тӑхи кә­
ща нє Людмила Ал­
фё рова  путӑртсӑӆэ, 
муй сӑр рәт ясӊӑт әхтыйн 
вәйтантупсэт вә  сӑт. 
Щӑӆта «Югра ӆыӆ ӊуп­
тӑты» тӑхийн кӑпӑртты 
мир ар оӆ мӑр Ёмвош 
округ правительства 
хуща рәпитты хуятӑт 
пиӆа кӑпӑртӆӑт. Тӑм 
о мӑр тәп оса тӑхи ёх 

унтасн 30 мутас вән 
вәйтантупсы, мирхо­
тӑт, вәнтӑты хӑрӑт па 
мӑңхӑтӑт вєрсӑт. 

Югра мўв депутат хә 
Александр Новьюхов 

«IT­стойбище» нємуп вєр 
тәты оӑңӑн путӑртӑс. 

Вантэ, ин Ёмвош округ 
ӆуваттыйн яӊ муӆтас 
вәнт кәрта Интернет 
вєрса. Вәнт шушийн 
вәӆты ёх щи ут мухты 

арсыр мосты нєпекӑт 
па сыр­сыр нўшайт 
тўңматты пӑкӑт.  Щи 
тумпи ӆўв ай павтӑс, 
муй иты ӆыв хӑнтэт, 
вухаӆьт па юрнӑт вәӆты 
ай вошӑта ӊхӆӑт па 
вәйтантупсэт вєрӑнт­
ӆӑт. 

Еӆӆы Ас­угорской ай­
ӆат ёх вєрӑт әхтыйн рә­
питты хә Виктор Банк 

ай павтӑс, муй иты эвет 
па пухӑт рәт миреӆ куль­
тура вєрӑт щирн вәй­
тантупсэт ӆэщӑтӆӑт.  

Ульяна ДАНИЛО Вәйтантупсы пурайн

Айӆат ёх рәт 
ясӑӊӑн оӆӑӊ 
пўш кӑссӑт

Кашӑӊ оӆ округевн ӑшколайн вәнӆтыйӆты 
няврємӑт кўтн рәт ясӊӑт әхтыйн кӑсты щирӑт 
ӆэщӑтыйӆӆыйт. Тӑм пўш щимӑщ кӑсупсы кол­
леджӑтн вәнӆтыйӆты айӆат ёх кўтн вєрӑнтсы. 

Иса нӆ тӑхи эвӑӆт 

няврємӑт рәпа­
тайт хӑншсӑт, щит Ём­
вош, Игрим, Сәрханӆ 
па Нуви сӑӊхум вош. 
Хӑнты ясӑӊӑн – 17 хуят, 
вухаӆь ясӑӊӑн – 7 хуят 
па юрн ясӑӊӑн – 1 хуят. 
Рәпатайӆаӆ вәнӆтыйӆ­
ты вошӆаӆн хӑншсӑт па 
щӑӆта Ёмвоша китсӑӆаӆ. 
Кашӑӊ нєпекн нємасыя 
номер хӑншсы, мӑта 

хуят рәпата – уш ӑнтәм 

вәс. Хӑнты ясӑӊӑн рә­
патайт вантсӑт: Ас­угор­
ской институт эвӑӆт 

В.Н. Соловар, В.В. Сязи, 
«Хӑнты ясӑӊ» газета 
эвӑӆт Н.И. Вах. Вухаӆь 

ясӑӊӑн — Ас­угорской 
институтн  рәпитты 

нєӊӊӑн М.В. Кумаева, 
С.С. Динисламова, раз­
ви тия образования инс­
ти тут эвӑӆт Е.У. Акбаш. 

Хӑнты  няврємӑт 

кўтн мєт ма яс­
ӊеӆ вәйтӆэӆ сәрханӆ 
хӑнтэт путрупсыйн пу­
тӑрт ты айӆат ёх. Вик­
то рия Тэвлина 70 балл 
ёша павтӑс, Ангелина 
Покачева – 66 балл. 
Ӆын Сәрханӆ вош поли ­
технической коллед­
жӑн вәнӆтыйӆӆӑӊӑн. 
Ольга Покачева Ёмвош 
технолого­педагогичес­
кой колледж эвӑӆт 58 
балл ӑктӑс. Мєт шимӆ ут 

18 балл арат вәс. 
Вухаӆь айӆат ёх кўтн 

ӆапӑт хуят кӑссӑт, мєт 

вән 38 балл вәс. Юрн 

ясӑӊӑн и хуят вәс, ӆўв 

36 балл ёша павтӑс. 
Нух питум хуятӑт ишӑк 

нєпекӑтн мойӆӑӆыйт. 
Хуӆыева хӑншум няв­

рємӑт сер тификат нє­
пекӑтн кат ӆуптӑӆыйт.

Ас­угорской инс­
титутн рәпитты 

ими, филологической 
наукайт тохтур  нєм 

тӑйты нє Валентина 
Соловар щи кӑсупсы 

оӆӑӊӑн щиты лупӑс: 
–  Колледжӑтн вәнӆ­

тыйӆты няврємӑт пӑта 

тӑмӑщ вєр округевн мўӊ 
оӆӑӊмит пўш ӆэщӑтсўв. 
Муӆтыкєм щит ясӑӊ 
ӑн вәты няврємӑт пӑта 

хӑншсўв. Хән ӑшколайн 

рәт ясӑӊ ӑн тәӆы, муй па 
урока тәп 2­3 няврєм 

ӊхӑӆ, щи пурайн м­
сыева иньщӑсты  уш 

ӑнтәм. Мўӊ уша вєрты 

ӆӑӊхаӆўв, муй арат 
ху ят рәт ясӑӊ оӆӑӊӑн 

муӆты вәятӆ. Мєт оӆӑӊ 
партупсы вәс хӑнты 

ясӑӊӑн вўща па па м 
вәӆум ясӊӑт хӑншты. 
Тӑта мўӊ шиваӆӑсўв, ху­
ты итәх пушхӑт щи яс­
ӊӑт ӑн вәйтӆӑт. Кимит 

иньщӑсупсы ӆавӑртшӑк 

вәс, хӑнты ясӑӊ оӆӑӊӑн, 
щит нємхуятн ӑн вәйт­
сы. Ищиты хӑнты ясӑ­
ӊӑн путӑр хӑншты мо­
сӑс. Щит тәп сәрханӆ 
путрупсыйн путӑртты 

айӆат ёх ма хӑншсӑт. 
Тӑмхӑтӆ ӑшколайн па 

колледжӑтн рәт ясӊӑт 

ӑӊки­ащи хӑншум нєпек 

щирн вәнӆтӑӆӑт. Ӆыв ӑн 

ӆӑӊхаӆӑт ки, няврєм рәт 

ясӊӑӆ вәнӆтӑты ӑн питӆ. 
Интӑм шимӆ эви­пух 
рәт ясӑӊ уша павӑтты 

ӆӑӊхаӆӑт па нємуӆты щи 
оӆӑӊӑн тўӊщирӑӊа ӑн 

вәйтӆӑт. Щит м вєр хән. 
Ма нәмӑсӆум, хуты 

колледжӑтн Югорской 
университет иты мосӆ 
нємасыя арсыр ясӊӑт 

оӆӑӊӑн вәнӆтӑты хӑр 

ӆэщӑтты. Ӆәӆн айӆат 

хуятӑт па мир ясӊӑт 

оӆӑӊӑн уша ат вєрсӑт. 
Хӑннєхуята нумсӑӊа вәӆ­
ты пӑта арсыр ясӊӑт 

вәты мосӆ. Па мєт вуӆаӊ 
щир, щит рәт ясӑӊӑн 

путӑртты. Щи вєр ӑӊки­
ащи такӆы хән тывӆ.                

Ас­угорской инсти­
тутн рәпитты айӆат нє 

Виктория Сязи хӑнты ли­
тература кӑсупсы оӆӑ­
ӊӑн ай тәс. Ӆўв путӑртӑс:

– Иса 17 хуят кӑссӑт. 
Муӆтыкєм иньщӑсуп­
сэт ӑшкола программа 
эвӑӆт вўсыйт. Щӑӆта 
литература оӆӑӊӑн нє­
масыя путӑр хӑншты 

мосӑс, тәп кӑт хуят щит 
ӑн вєрсӑт. Мєт ар 35 
балл вәс, щит касум 

путрупсыйн путӑртты 

хуят ёша павтӑс. 

Вухаӆь ясӑӊӑн кӑ­
супсы филологи­

ческой наукайт канди дат 
нє Светлана Динисла­
мова нух вантӑс, ӆўв щи 
оӆӑӊӑн щи ты нёхмӑс: 

– Ма щирємн, литера­
тура кӑсупсы ки вантты, 
лупты рӑхӆ, хуты ӑш­
колайн няврємӑт увӑс 
мир литература ма  шӑк 

вәнӆтӑсӑт. Муӆты кєм 

пушхӑт писателят па 
поэтӑт вәйтӆӑт. Твор­
ческой щирн па тәп и 
хуят путӑр хӑншӑс. Щи 
вєрн 15 балл ёша па­
вӑтты рӑхӑс. Учителята 

мосӆ щит тўӊматты, 
ӆәӆн няврємӑт нумӑсӆаӆ 
нє пека хӑншты ат вәнӆ­
сӑт. Иса олимпиада инь­
щӑсупсэт Ас­угорской 
институтн рәпитты хуя­
тӑтн ӆэщӑтсыйт. Тӑ мӑщ 

вєр оӆӑӊ пўш вәс, сыры 
оӆӑтн ӑшкола няврємӑт 

пӑта щимӑщ кӑсупсы 

вєрӑнтсы.  

Ас­угорской инс­
титутн рәпитты 

вухаӆь нє Мария Кума­
ева путӑртӑс, муй щирн 

няврємӑт рәт ясӑӊӑн 

кӑссӑт. 
– Вухаӆь ясӑӊӑн яӊ 

иньщӑсупсы вәс. Оӆӑӊ 
вєр – вўща па па м 
вә ӆум ясӊӑт айӆат ёх 

ма хӑншсӑт. Тәп итәх 

хуятӑт ван па хўв глас­
ной сыйт оӆӑӊӑн уш 

ӑн тӑйӆӑт. Щӑӆта ясӊӑт 
лексико­тематической 
щирн хӑншты мосӑс. 
Муӆтыкєм  няврємӑт 

тәса  хӑншсӑт, тәп 
ищи хуӆыева ясӊӑт ӑн 

вәйт ӆэӆ. Ӆывеӆа мосӆ 
вухаӆь ясӊуп киникайт 

ӆўӊӑтты, ӆәӆн ясӊӑт уша 

вєрты. Путӑр тәп кӑт 

хуят хӑншсӑт. 

Надежда ВАХ 

Ас­угорской институтн рәпитты нєӊӑт китум 
рәпатайт нух вантӆӑт

Мәшӑӊ хуятӑт нётӆыйт
Рәпата кӑншты – щит ӆавӑрт вєр, итәхӑт хўв мӑр щит кӑншӆӑт. Интӑм 

хӑншӆўв, хутыса мосӆ щит ёша павӑтты. Оӆӊӑӆн – щит ӆәхсӑт па рәт 
ёх кўтн, щӑӆта телевидения, газетайт па интернет хўват. Интернетн 
щимӑщ тӑхетн рәпата вәйтты рӑхӆ: www.deptrud.admhmao.ru, http://
job.dznhmao.ru, www.trudvsem.ru.

Арсыр мирӑт әхсӑңа вәты хӑт
Ас потты тыӑщ 3­митн Ёмвош район Шапша 

кәртӑн Россия мўвев арсыр мират иха әхсӑңа 
вәты хӑт постӑты пӑта етнхот вәс.

Нын рәпата кӑншты 
ӆӑӊхаӆты ки муй па 
муӆты вєра вәнӆтыйӆ­
ты, рәпата кӑншты 
государственной тӑхия 
юхтаты. Щӑта рәпитты 
ёх нынана нётӆӑт:

­ путӑртӆӑт, муйсӑр 
рәпитты тӑхет интӑм 
вәӆӆӑт;

­ нынана мосты рә­
пата кӑншты нётӆӑт;

­ и хӑннєхә нын пи­
ӆана вәйтум рәпитты 
тӑхия мӑнӆ па иса мосты 
вєрӑтн нётӆ;

­ нын иньщӑсупсэтн 
мӑӆыйтӑн, ӆәӆн уша 
павӑтты, муй тӑхийн 
рәпитты хошӆӑты па 
ӆӑӊхаӆты;

­ нынана лупӆы, муй­

сӑр тӑхетн нын вәнӆ­
тыйӆты щир тӑйӆӑты, 
ӆәӆн еӆӆы рәпатая 
мӑнты (вәнӆтыйӆты 
тӑхи эвӑӆт стипендия 
вухӑтн мӑӆыйты);

­ нынана путӑртӆы, 
хутыса нын рәпата тӑ­
хи пўншты щир тӑй­
ӆӑты;

­ нын муӆты мӑра 
рәпатая китӆайты, мосӆ 
лупты, кәща ёхн тәса 
вантӆы, нынана рӑхӆ 
муй ӑнтә щимӑщ тӑ­
хийн рәпитты;

­ нын резюме нєпек 
хӑншты нётӆайты.

Нын иса вух такӆы 
щи тӑхийн нётӆайты. 

Рәпата кӑншты тӑ­
хия юхӑттыйн тӑмӑщ 

нєпекӑт тәты мосӆ:
­ паспорт нєпек;
­ рәпитты вєрӆӑн 

оӆӑӊӑн кинишка; 
­ хәнты вәнӆтыйӆты 

тӑхи етшуптӑты оӆӑӊӑн 
нєпек;

­ муӆты тӑхийн щи 
вәнты рәпитсӑты ки, 
щи тӑхи эвӑӆт щимӑщ 
нє пек тәты мосӆ, хута 
хәӆум тыӆӑщ мӑр ёша 
миюм вух оӆӑӊӑн хӑнш­
ман питӆ;

­ пәӆьница эвӑӆт 
ищи нєпек тәты мосӆ, 
щӑта ат хӑншӆы, муй­
сӑр рәпатайн нынана 
рәпитты рӑхӆ.

Пәӆьница эвӑӆт мә­
шӑӊ хуятӑт нєпек ӑн 
тӑйӆӑт ки, ӆыв рәпатай­

ӆы хуята ӑн хӑншӆыйт 
па мосты рәпата кӑнш­
ты ӑн нётӆыйт.

Мосты рәпата щи 
вошн ки вәӆ, хӑннєхә 
щи тӑхия китӆы. Рәпатая 
ӑн вўӆы ки, щи оӆӑӊӑн 
нєпека рәпата мӑты хуят 
хӑншӑӆ. Щи пийн еӆӆы 
рәпата кӑншты рӑхӆ.

Щи оӆӑӊӑн уша павӑт­
ты ӆӑӊхаӆты ки, «Хан­
ты­Мансийский центр 
занятости населения» 
тӑхия юхтаты: Ёмвош, 
Карла Маркса вош хў лы, 
12­мит хот, тел.: 8 (3467) 
32­05­17, 32­21­88 (тел./
факс), e­mail: hm_czn@
admhmao.ru. 

Ёмвош район Горно­
правдинск вошн тӑмӑщ 
адрес хўват: Централь­
ный проезд вош хўлы, 
11­мит хот, тел./факс: 
8 (3467) 37­53­51.

Хӑнты ясӑӊа 
тулмащтӑс 

Надежда 
РАГИМОВА

Тӑм кәрт кәща нє Лю­
бовь Овчерюкова кәртӑң 
па мойң ёха вўща ясӑң 
лупӑс, ән арсыр мирӑт 
еы кўтэн әхсӑңа 
ат вәсӑт, иха тарма па 
вещката ат рәпитсӑт 
Россия мўвев пӑта па 
хотан иса ма ат вә.

Кәртӑң мир епийн 
Ёмвош эвӑт арсыр ми­
рӑт ариты­якты тӑхет ёх 
етнхот аьсӑт. Тӑм хӑт 
Шапша кәртӑң мир кў­
лупн рўщ, киргизской, 
башкирской, хӑтань, 
украинской, удмурт­
ской, хӑнты па вухаь 
ясңӑтн арӑт хәӑнтсӑт. 
Мўң айат «Ёмвош ёх» 
ариты тӑхи хуятӑт щи­
мӑщ «…Тӑм омӑсты ху­
рам мўв иса ху мўң 
ван рәтӑт… Рўщ хон 
пє лӑк уваттыйн рәтўв 
иса ӑктӑщсӑт…» ясңуп 

ар арисўв. Мєт әмӑщ вәс 
вантты па хәӑнтты, муй 
щирн ай эвет, пухӑт ыв 
мира арӑт арисӑт па 
якӑт яксӑт. Шапша кәр­
тӑң «Моньщ хот» тӑхи 
хӑн ты эвет «Йинтпӑң­
ўяң эвие» як, пухӑт ики 
як яксӑт.

Культура хотн арсыр 
мирӑт хурамӑң әмӑт­
сухӑт, арсыр тўрлопсӑт па 
сыр­сыр хурамӑт тәсӑт 
па вантупсэт эщӑтсӑт.
Йистєн Ёмвош район па 
Шапша кәртӑн арсыр 
ми рӑт кўтэн ма, әхсӑ­
ңа вәман мўвев пӑта 
тарма па вещката рәпит­
сӑт. Щиты вәты па рә­
питты питўв ки, Рос сия 
мўвев тащӑңа йи.

Людмила 
ГУРЬЕВА

Щи арат ариты­якты ёх Шапшая юхтыйӆсӑт

«Моньщ хот» тӑхи няврємӑт

2015­мит о вўш эвӑӆт мўӊ, «Хӑнты ясӑң» па 
«Луима сэрипос» газетайӊӑн рәпитты хуятӑт, 
ай кәртӑтн вәнӆтыйӆты няврємӑт пӑта айкеӑт 
ӑкӑтты па хур вўты нємуп вәнтӑты хӑрӑт 
эщӑтты питсўв. Щиты Сўмӑтвош район Тэк, 
эв па Саранпауль кәртӑтн, Нуви сӑңхум район 
Ваньщавӑт, Понавӑт па Касум вошӑтн, Манстӑр 
район Ным Няръёх кәртӑн па Ёмвош район 
Кышик кәртӑн ищимӑщ вәнӆтӑты вәйтантупсэт 
вєрсўв. Щи пийн няврємӑт хӑншум путрӑт 
«Хӑнты ясӑң» па «Луима сэрипос» газетайӊӑнӑн 
хӑнты, вухаӆь па рўщ ясңӑтн єсӑӆўв. 

Касум айӆат ёх айкеӆӑт

Сорни ясӑң
Золотое слово

Щиты тӑм ӆўӊ­сўсн 
Нуви сӑңхум район 
Касум мўв хуща вәӆты 
«Нумсӑӊ ёх» нємпи ӆўӊ 
пурайн няврємӑт пӑта 
ӆэщӑтум рўтьщӑты 
тӑхия ӊхмємн хӑнты 
айӆат ёх пиӆа нємасыя 
айкеӆӑт хӑншты вєра 
вәнӆтӑты хӑра ӑктӑ­
щийӆсўв. Хӑнты ясӑӊа 
вәнӆтӑты хуятые па 
мӑнєма нётӑсты хӑн ты 
нєӊие Светлана Ран­
дымова вәс. Тӑм хурасӑӊ 
па апрӑӊ хӑнты имие 
Касум вош киникайт 
ӆўӊӑтты хотн рәпата 

тумпийн арсыр әмӑщ 
вєрӑт рәт ясӑӊ ӆєрамт­
ты пӑта ӆэщӑтӑӆ. Интӑм 
ӆўӊ рўтьщӑты пурайн 
«Нумсӑӊ ёх» хуща вохсы. 

Ин хӑнты эвиӆўв 
хӑншум путрӑт нынана 
ванӆтӑӆӆам.

по сохранению и попу­
ляризации родных язы­
ков коренных мало­
численных народов 
Севера «Юный коррес­
пондент». На данный 
момент наш проект реа­
лизуется на базе школ 
Берёзовского района 
села Теги, посёлка 
Сось вы и Саранпауля, 
в школах Белоярского 
района посёлков Ван­
зевата, Полновата и 
Ка  зыма, Октябрьского 
района посёлка Ниж­

ние Нарыкары, а также 
в школе села Кышик 
Ханты­Мансийского 
района. Результатом 
на шего сотрудничества 
ста новятся яркие при­
ложения на двух языках: 
русском и хантыйском, 
опубликованные на 
страницах газеты «Хан­
ты ясанг» и «Луима 
сэрипос».

Рабочей площадкой 
проекта «Юный кор­
респондент» в этом году 
стала международная 
языковая смена эт­
ностойбища «Нумсанг 
ёх». Специалистом по 
хантыйскому языку и 
помощницей в нашем 
проекте много лет яв­
ляется библиотекарь 
села Казыма и просто 
творческий деятель 
Светлана Рандымова. 

Результат нашей 
совместной работы и 
представляем вашему 
вниманию.

Ирина САМСОНОВА

Новости юных 
казымчан

Начиная с 2015 года, 
мы, журналисты Объе­
динённой редакции на­
циональных газет «Хан­
ты ясанг» и «Луима 
сэрипос», ведём проект 

Айкеӆӑт хӑншӆӑт

Вәнӆтыйӆты хӑрн Л. Тасьманова

Ма нємєм Лола, опращ нємєм Асалова. 
Интӑм 16 оӆа йисум. Ӑшколайн 9­мит класс 
вәнты вәнӆтыйӆсум, интӑм Нуви сӑӊхум вош 
политехнической колледжӑн пушхӑт хӑтӆ мӑр 
ӆавӑӆты хуята вәнӆтыйӆӆум. 

«Нумсӑӊ ёх» рўтьщӑты 
хӑра ма 2012­мит оӆ вўш 
эвӑӆт юхтыйӆӆум. Щи 
тумпи итәх щосн Касумн 
тӑм ёхӆам пиӆа ущхўӆь 
якты хотӑт ӆэщӑтӆўв па 
мира ванӆтӑӆўв. 

Тӑм рўтьщӑты хӑрн 
ищи арсыр әмӑщ вєрӑта 
вәнӆтӑӆаюв. Тӑта хӑнты 

ясӑӊ вәнӆтӑӆўв,  арсыр 
юнтутӑт па ӛращты кӑ­
супсэт ӆэщӑтӆўв, кашӑӊ 
етн тўт ратн ӑктӑщийӆ­
ӆўв, хӑншум арӆўв ари­
ӆўв па путӑртӆўв, муй­
сӑр йиӆуп вєрӑт еӆӆы 
ӆэщӑтты рӑхӆ. Вәнӆтӑты 
ёхӆўв сӑмӑӊӑт! Щит 
пӑты тӑта м па әмӑщ!

Меня зовут Асалова 
Лола. Мне 16 лет. Я 
окончила 9 классов и 
поступила в Белоярский 
политехнический кол­
ледж на отделение дош­
кольного образования 
по специальности «вос­
питатель».

На стойбище «Нумсанг 
ёх» я пребываю с 2012 
года. Принимаю участие 

во многих спектаклях. 
На стойбище очень 

открытые и добрые 
люди. Играем в разные 
игры, очень нравится 
одна игра «Волки и 
охотники». Каждый 
в е ч е р  с о б и р а е м с я 
вокруг костра и поём 
песни, которые сами 
сочинили. Воспитатели 
хорошие. Всегда помо­
гут и подскажут, как 
правильно поступить.

Лола АСАЛОВА

Вәнӆтӑты ёхӆўв сӑмӑӊӑт!

Добрые 
наставники!

Мосты вєрєм – увӑс мир кӑсупсэт
Ма нємєм Людмила Павловна Тасьманова. 16 оӆа йисум. Касумн 

рәтӆам пиӆа вәӆӆум. Интӑм Нуви сӑӊ хум воша хӑтӆ мӑр пушхӑт 
ӆавӑӆты нєӊа вәнӆтыйӆты мӑнӆум. Тәп ӛращты вєрӑта вәнӆтӑты 
хуята мєт ву ратӆум йиты. Щит пӑта оӆ мӑнӆ, аӆпа, нумсєм тывӆ. 
Вантэ, мӑнєма шуши мир ӛращты кӑсупсыйн кӑсты шєӊк әмӑщ. 
Щи вєрн еӆӆы вәӆты нәмӑсӆум.

2014­мит оӆ вўш эвӑӆт ма тӑм 
хурамӑӊ па шитам тӑхия рўть­
щӑты юхӑтӆум. Тӑта хӑнты мир 
якӑт якты, арӑт ариты вәнӆтыйӆ­
сум. Рәт ясӑӊӑн путӑртты па 
хӑншты тӑта ищи партӆаюв, 
щит м. Ай кємн хӑнты ясӑӊӑн 
путӑртӆўв. 

Моё хобби – 
этноспорт

ление», но через год хочу пере­
вестись на «Физкультурный 
фа культет». Я занимаюсь нацио­
нальными вида ми спорта, поэ­
тому свою дальнейшую жизнь 
планирую связать с этноспор­
том.

Каждое лето, начиная с 2014 го­
да, я приез жаю на этностойбище 
«Нумсанг ёх». Мне здесь нравится. 
За эти годы научилась многому: 
тан цам, песням, состав лению 
комиксов. На сме нах обязатель­
но изучаем хантыйский язык. 
И, конечно, наши воспитатели 
самые хо рошие! 

Людмила ТАСЬМАНОВА

Меня зовут Людмила Павловна 
Тасьманова. Мне 16 лет. Живу в 
Казыме. В этом году я поступила 
в Белоярс кий политехнический 
колледж на «Дошколь ное отде­

Людмила Тасьманова

Лола Асалова

Няврємӑт вәнӆтӑты ёх пиӆа

Ма нємєм Татьяна Владимировна Рандымова. Ма 13 оӆа йисум. 
«Нумсӑӊ ёх» нємпи ӆўӊ пурайн няврємӑт пӑта ӆэщӑтум рўтьщӑты 
тӑхия ветмит пўш юхтыйӆӆум. Тӑта әмӑщ рўтьщӑты. Сӑмӑӊ 
па нявлӑк вәнӆтӑты нєӊӑт па хәйт мўӊ пиӆэва рәпитӆӑт. Щит 
Наталья Алексеевна па Светлана Ивановна, Елена Терентьевна 
па Марина Викторовна па па м ёхӆўв. 

Кина вўты вєр – щит ӆавӑрт рәпата

Ӆапӑтӆаюв тӑта ищи єпӆӑӊа. 
Ӆєтутӆав Екатерина Михай ловна 
па Зоя Степановна кавӑр тӆӑӊӑн. 
Пәмащипа ӆынана.

Тӑм оӆн мўӊ хущева эстонцӑт 
юхтыйӆсӑт. Ӆыв ванӆтӑсӑт, хуты­
са кинайт вєрты мосӆ. Мўӊ хән 
телевизор хўват арсыр кинайт 
вантӆўв, ӑн па нәмӑсӆўв, хуты 
щит ищи вєра нумсӑӊ па ӆавӑрт 
рәпата. Ин ма вәӆєм. 

«Нумсӑӊ ёх» рўтьщӑты хӑра 
юхтаты!

в пятый раз. Мне нравится 
этот лагерь, здесь много инте­
ресного, познавательного и 
увлекательного. С нами зани­
маются  добрые и внимательные 
воспитатели: Наталья Алексеева, 
Светлана Ивановна. Здесь очень 
вкусно готовят наши повара: 
Екатерина Михайловна и Зоя 
Степановна. 

В этом году «Нумсанг ёх» 
отметил 20­летие, поэтому 
была юбилейная смена. На 
«киносмену» к нам приезжали 
эстонцы, мы учились, как пра­
вильно нужно снимать  фильмы. 
Оказывается, это очень сложная 
и трудоёмкая работа. Мне очень 
нравится лагерь «Нумсанг ёх».

Татьяна РАНДЫМОВА

Кино снимать не 
так то просто

Меня зовут Татьяна Вла­
димировна Рандымова. Мне 
13 лет. На стойбище приезжаю 

«Нумсӑӊ ёх» мойӊ мир мосман тӑйӆӑт

Гостеприимное 
этностойбище 
«Нумсанг ёх»

Ма нємєм Диля. «Хӑнты ясӑӊ» газетаева мєт оӆӑӊ путӑр 5­мит 
классӑн  вәнӆтыйӆмєм пурайн хӑншсум. Щи пура вўш эвӑӆт хӑнты 
газетайн рәпитты нєӊӑтн ӆэщӑтум айкеӑт хӑншты вєра вәнтӑты 
хӑрӑтн вәнӆтыйӆӆум. Интӑм ма 8­мит классӑн вәӆӆум.

«Нумсӑӊ ёх» нємпи хӑрн ма 
2014­мит оӆ вўш эвӑӆт рўтьщӑ­
ӆум. Тӑта шєӊк әмӑщ, ванкўтӆы 
арсыр вошӑт па па хон пєлӑк 

Меня зовут Диля. Мне 13 лет. 
Я учусь в 8 классе. На стойбище 
я приезжаю с 2014 года. Мне 
нравится в этом лагере, потому 
что здесь много интересного, 
много творческих людей, осо­
бая атмосфера. Каждый год мы 
учимся чему­то новому, позна­
ем себя. К примеру, сейчас на эт­

носмене «Кино» нас учили, как 
нужно снимать кино, пусть даже 
коротенькое. Ну и больше стали 
говорить на родном языке.

Диля БЕЛКИНА

мў вӑт эвӑӆт мир мойӊа юхтыйӆ­
ӆӑт. Тӑм ванӑн мўӊева ванӆтӑсы, 
хутыса кина вўты па ӆэщӑтты 
мосӆ. Ма ӑн па нәмӑссум, хуты 
щит вєра ӆавӑрт рәпата. Щӑӆта, 
ма щирємн, мєт м, мўӊ рәт 
хӑнты ясӑӊӑн аршӑк путӑртты 
питсўв.

Таня Рандымова

Диля Белкина

Айкеӆ хӑншты пурайн

Ма Касум эви Юлия Павловна Тасьманова. Ма 
13 оӆа йисум, Касум ӑшколайн 7­мит клӑссӑн 
вәнӆтыйӆӆум. «Нумсӑӊ ёх» ӆўӊ рўтьщӑты хӑра 
яӊмит пўш юхтыйӆӆум. Тӑта м па әмӑщ! 
Мўӊ пӑтэва арсыр ущхўӆь юнтутӑт па сыр­
сыр партупсэт ӆэщӑтӆыйт. Иха навӑрӆўв па 
хәхӑӆӆўв, итәх пурайн воньщумута па тулха 
вәнта ӊхӆўв.

Рәт ясӊєм сӑмємн тӑйӆєм

Родной 
язык в моем 
сердце

Ма оӑңмит класс 
вўш эвӑт рәт ясӑң 
кӑсупсэтн кӑсӆум. Рәт 
ясӊєм сӑмємн тӑйӆєм. 
Ма щащєм па щатьща­
щєм Нина Кузьминич­
на па Николай Пав­
лович Тасьмановӊӑн 
вў эт авӑман вәнтӑн 
вәӑңӑн. Щи тумпи 
щатьщащєм вой­хўӆ 
веӆпӑсӆуман ӊхӑӆ. Ща­
щєм шўкщӑты вєрӑт тә­
са вәӆ, ипўша хура мӑң 
әмӑтсухӑт ёнтӑсман 
па тыйман омӑсӆ.  Пур­
кайт, сӑхӑт, моӆщаӊӑт, 
хә па нє рнасӑт, вейт 
па посӑт ӆэщӑтӆ.   

Ӑңкєм – Елена Ви­
тальевна ищи ёнтӑсты 
па тыйты вєр сӑмӑӊа 
тӑйӆ, ӆўв ӑшколайн рә­
пит, юн ўв сӑмӑ ңа 
арсыр пурмӑсӑт тый. 
Ащєм – Павел Нико­
лаевич, машинайт йиӆ­
патты хәя вә. Ма упе­
ӊӑӆам Люда, Надя па 
Игорь яйем ищи хӑнты 
ясӑӊ вәӆӑт. 

Я – Юлия Павловна 
Тасьманова, живу в 
Казыме. Мне 13 лет. 
Учусь в 7 классе. На 
стойбище «Нумсанг ёх» 
я уже 9­10 раз. Мне 
здесь очень нравится. 
Здесь весело, играем в 
подвижные, задорные 
игры. Знакомлюсь с 
новыми людьми. Здесь 
здорово!

Я с 1 класса участвую 
в разных конкурсах и 
олимпиадах по хан­
тыйскому языку. Мои 
дедушка с бабушкой 
Николай Павлович и 
Нина Кузьминична 
Тасьмановы – олене­
воды. Они живут в лесу. 
Дедушка занимается 
охотой, рыбалкой. Ба­
бушка – мастерица. 
Она шьёт красивую ме­
ховую одежду – кисы, 
малицы, любит вязать 
орнаментированные 
чулки и рукавицы.

Моя мама – Елена 
Витальевна – тоже 
мас терица, работает в 
школе.

Папа – Павел Ни­
колаевич – занимается 
ремонтом машин. У 
меня есть сестры Люда, 
Надя и брат Игорь. Они 
тоже хорошо знают 
родной язык.

Юлия 
ТАСЬМАНОВА

Юля Тасьманова па Таня Рандымова

Юля Тасьманова

Айкеӆӑт хӑншты пурайн

Н.П. Тасьманов – Юлия щатьщащеӆ 



 Х Я 1121.11.
2019 № 2250  ОА  ЙИС

Ас хонӑӊӑн єнмум нє
Нуви сӑӊхум район Ваньщавӑт кәртӑн вәӆты нє Анна Валерьевна Кондина 

(Стольникова) тӑм ванӑн 50 оӆа йис. Ӆўв ар оӆ Ваньщавӑт кәртӑӊ кўлупн 
ух нєӊа па кәрт кәщая вәс. Щи тумпи хәс муӆтас оӆ няврємӑт хӑтӆ мӑр 
ӆавӑӆты хотн рәпитӑс. Ин ӆўв оӆӊӑӆн хӑншӆум.

Анна Валерьевна 
Сўмӑтвош район 

Игрим вошн сєма пи­
тӑс. Ая вәӆмаӆн ӆыв 
Сўмӑтнюӆ кәрта ка­
сӑӆсӑт. Аще – Валерий 
Петрович Стольников 
– Игрим вошӑң хә, ӑң­
ке – Тамара Андреевна 
Лырщикова – Октябрь­
ской район Шӑншвош 
кәртӑң нє вәс. Щиты Ан­
на Валерьевна ай пура 
оӆӆаӆ оӆӑӊӑн путӑртӑӆ: 
«Сўмӑтнюӆ кәртӑн вә­
сўв. Рая Шадрина ӆәй­
ӊєм пиӆа иха юнтсумн. 
Аӊкаӊкєм пиӆа вәнта 
воньщумут ӑкӑтты ӊх­
сумн. Ин вәнты щи 
вєрєм сӑмӑӊа тӑйӆєм. 
Ӆўӊ пурайн хот войт 
пӑта турн ӆэщӑтсўв. 
Ӑӊкєм­ащєм пиӆа хўӆ 
веӆпӑсӆӑты ӊхсум – 
Сўмӑтнюӆ ӆора, питы 
ӆора, щӑта вәнт хотн 
вә сўв. Ваньщавӑт кәр­
та арсыр мӑӊхӑтӆӑта 
ӆовн тәтьӆясыюв, щӑӆ­
та ӆєтут ӆәтты ищи тыв 
юхтыйӆсўв».

Ӑшколая мӑнты пурая 
йис, Анна Ваньщавӑт 
кәрта тәсы, ӆўв ӑн ӆӑӊ­
хас вәнӆтыйӆты, ӑшко­
ла эвӑӆт йира хунты­
ӆӑс. Йиӆуп оӆн па щи 
ӑшколая вўсы. 

Вәнӆтыйӆты пура 
оӆӑӊӑн Анна Ва­

лерьевна щиты путӑр­
тӑӆ: «Классэвн ртьяӊ 
няврєм вәс. Ма нӆмит 
класс вўш эвӑӆт отря­
дэв хуща кәщая вәсум. 
Әмӑщ пура вәс, мўӊ 
няврємӑт пиӆа кўтэвн 
кӑссўв, хуйтат мєт ар 
хоюм ӑкӑтӆӑт, щи пийн 
ишӑксыюв. Ӆаӆь эвӑӆт 
юхтум хәйта арсыр вє­
рӑтн нётсўв, хотӑт сыс­
тамтсўв, хот питрӑт ну­
ви оӆюпн нєрсўв. Камн 
арсыр юнтупсэтн юнт­
сўв, тӑӆн рєп вєрсўв, 

й и ӊ к ӑ н  ш о ш у м с э в 
па хӑтӑтьӆясўв. Сўсн 
ищки хӑтӆӑтн кәртэвн 
ӑшкола пўӊӑӆн нӛрум 
ӊкӑн потӆы, мўӊ щӑта 
конькайн хӑтӑтьӆясўв. 
Ӆоньщ па ӊк эвӑӆт 
арсыр хотӑт омӑссўв». 

Анна ая вәӆмаӆн 
юӆн иса хот вє­

рӑт вєрӑс па ӑӊкеӆа рә­
патайн нётӑс. «Ӑӊкєм 
щи пурайн колхосн ай 
мисӑт ӆавӑӆман рәпи­
тӑс. Ма ӆўӊ пурайн ӆў­
веӆа нётсум кашӑӊ хӑтӆ 
аӆӑӊӑн ай мисӑт турн 
хӑра тәты, етна пєлка 
ӆывты юхӆы мис хота 
вошитыйӆсўв. Щӑӆта 
ӑӊкєм мис пәсты нєӊа 
йис, ма ӆўв пиӆӑӆа ми­
сӑт пәссум. Ӆўӊ пурайн 
рўтьщӑты хӑтӆӑтн кәр­
тэвн иса айӆат ёх иха 
ӑктӑщийӆсӑт, мўӊ во­
лейболн ат мӑр юнтсўв 
тўтӑӊ хоп тыв юхӑтты 
вәнты, щит аӆӑӊӑн хәт 
щосн тыв юхтыӆӑс. 
Щӑӆта ма нәмӆєм, 
иха «дерево дружбы» 
хуща ӑктӑщсўв, арсыр 
юнтупсэтн юнтсўв, ӆє­
сўв, арӑт арисўв, м пу­
ра вәс», – Анна Валерь­
евна нәмӑӆмӑсӆэ.    

Ӆўв Ваньщавӑтн нив 
класс етшуптӑс, щӑта 

Понавӑта вәнтыйты 
китсы. Щӑта ртьяӊмит 
па яӊмит классӊӑнӑн 
вәнӆтыӆӑс. Щи пийн 
Ваньщавӑт кәрта юхтӑс 
па икия мӑнӑс. Ике 
Виктор Григорьевич 
Кон  дин пиа кӑт няв­
рєм єнмӑсӑңӑн. Ӛхӑт­
шӑк (2001­мит оӆн), 
хән няврємӊӑӆ вәна 
єнумсӑӊӑн, ӆўв Санкт­
Петербург вошн заочно 
вәнӆтыӆӑс. 2007­мит 
оӆн нумсӑӊ нєпек ёша 
хоӆумтӑс, хӑнты ясӑӊ па 
культурология уро кӑт 
тәты нєӊа йис, щи тум­
пи ай няврємӑт вәнӆ­
тӑты щир тӑйӆ.  

Анна Валерьевна 
ясӑӊӆаӆ щирн, ӆўв 13 
оӆ вўш эвӑӆт ӆўӊ пу­
райн садикн няврємӑт 
ӆавӑӆты нєӊа нётман 
рәпитты питӑс. Оӆӑӊмит 
тыӆӑщ вухеӆ 81 шойт 
вух вәс, ӆўв амтӑӊа щи 
вухн Игрим воша щащеӆ 
хуща рўтьщӑты ӊхмаӆн 
ар мойӆупсы ӆәтӑс па 
юхи тәс. Ӑӊкеӆ тыӆӑщ 
вухеӆ щи пурайн 72 
шойт тәп вәс. Щи пийн 
кашӑӊ оӆ ӆўӊ пурайн 
Галина Михайловна 
Мол данова хущи ӊхӑс 
па вохӑс, ӆәӆн рәпатая 
ӆўӊ мӑра ат вўсы. Ӆўв щи 

пурайн садик кәщая вәс. 
Щиты Анна Стольни­
кова кашӑӊ ӆўӊ воспи­
тателя нётман рәпи­
тӑс, няврємӑт ӆапӑтӑс, 
ан­сәнӑт па хот хӑрет 
ӆюхитӑс. Щӑӆта ӑшко­
ла етшуптумаӆ пийн 
щӑта рәпитты питӑс, 
иха ки ӆўӊӑтты, хәс и 
оӆ мӑр щӑта рәпитӑс. 
2007­мит оӆн нумсӑӊ 
нєпек ёша павӑтмаӆ 
пийн ӆўв вәнӆат вос­
питателя йис, еша са­
дикн кәщая рәпитӑс. 
Щӑӆта садик ӑшкола пи­
ӆа иха пиӆӑтсыйӊӑн, 
шимӆ няврєм щив ӊ­
хӑс, щирн щӑта кәщая 
Софья Романовна Ба­
лашова йис. 2011­мит 
оӆн Анна Кондина кў­
лупа рәпитты вўсы. Кӑт­
хәӆум оӆ пийн ӆўв щи 
тумпи Ваньщавӑт кәрт 
кәщая павӑтсы. Щиты 
кӑт рәпата тўвман муӆ­
ты арат оӆ мӑр вәс. 
2018­мит оӆ лыпӑт ты­
ӆӑщ вәнты кўлупн рә­
питӑс. Тӑм пўш пенсияя 
мӑнты пурая йис, щирн 
кәртӑн па хуят кәщая 
йис. Интӑм Анна Валерь­
евна рўтьщуман вәӆ.

Ӆўв айӆат пура вўш 
эвӑӆт хот питӑрн 

арсыр ӑня лыптӑт, єп­
ӆӑӊ ӆєтутӑт єнмӑӆтӑӆ, 
щи тумпи сӑмӑӊа вәнта 
воньщумутӑт ӑкӑтты 
ӊхӑӆ. Ӆўв Ас хонӑӊӑн 
єнмӑс, щирн вуӆаӊ Асэв 
сӑмӑӊа тӑйӆӑӆэ. Хотӆ 
Ас хонӑӊӑн омӑсӆ. Икеӆ 
интӑм ищи рўтьщуман 
вәӆ. Ӆын кӑт хиӆы па и 
хиӆнє тӑйӆӑӊӑн. Сергей 
пухӑн ин хотӑӊ ёхӆаӆ 
пиӆа Нуви сӑӊхум вошн 
вәӆ, Ольга эвӑн Нях вош 
пўӊӑӆн Унъюган вошн 
икеӆ па няврємӊӑӆ пи­
ӆа вәӆ. 

Ма ӆӑӊхаӆум Анна Ва­
лерьевная мӑнум сєма 
питум хӑтӆӑӆ пиӆа м 
вўща ясӊӑт лупты, уӊа­
пищӑӊа, тӑӆаӊа, ма ар 
оӆ мӑр ат вәӆ. 

Надежда РАГИМОВА     

А.В. Кондина тунты пиӆа рәпитӆ

Тонья ики мойӊ 
ёха ванӆтӑӆы

Ёмвошн Ас потты тыащ 8­мит па 9­мит 
хӑ тӑңӑн мӑр «ЮграТур 2019» 18­мит пўш 
нємасыя туристической вантупсы вәс. Тӑм 
вәйтантупсыя о ўңта ар хӑннєхә юхтый. Ин 
иса Россия мўв вән вошӑт па округев эвӑт мойң 
ёх пиӆа рәпитты хуятӑт тыв ӑкмийсӑт.  

Вән ӆащкам хотн ар 
нюки хот хурасуп 

утыет омсӑӆтумӑт па 
щи утӑт ӆыпийн Югра 
мўв кашӑӊ район эвӑӆт 
юхтум ёх ванӆтӑсӑт, 
муйсӑр әмӑщ вєрӑт ӆыв 
мойӊ ёх кєша вєрӆӑт. 

Мєт оӆӑӊ тӑхийн Неф­
теюганской мўв ванӆ­
тупсы вәс. Ма Нефтею­
ганской районӑн увӑс 
мир вєрӑт әхтыйн рә­
питты нє Елена Иванова 

иньщӑссєм, муйсӑр ӆыв 
әмӑщ вєрӑт пӑкӆӑт мойӊ 
ёха аӆьты. Ӆўв июхӆы 
лупӑс:

– Мўӊ ванӆтупсыя 
Салым мўв хӑнтэт йис 
пурмӑсӑт тәсўв. Тӑм 
вант әхӑӆ йис щирн 
хӑнты ики Анатолий 
Каюков вєрӑс. Ӆўв вәнт 
шушийн «Пунси» нємуп 
кәртӑн вәӆ. Щӑӆта кынт 

чоп – щит Салым мўв 
хӑнтэт йис хинт, ӆыв щи 
ут ӆыпийн ӆўӊӑн кўрн 

ӊхмеӆн няврємӆаӆ аӆ­

тыйӆсӑӆаӆ. Вантэ, ай 
тёпие щив омсумӆӑт, 
хинт нух ныпӑтӆӑт па 
мӑнты ӛшеӆа щи шә­
шумӆӑт. Тӑм кынт чоп 
йинтпӑӊ ими Альби­
на Ярсомова йис щирн 
вєрсӑӆэ. Щӑӆта Нефте­
юганской мўва юхӑтты 
мойӊ ёх  шуши мир 
оӆӑӊӑн «Сказка» нємпи 
рўтьщӑты тӑхийн уша 

вєрты пӑкӆӑт. Щӑта 
2014­мит оӆн йис хӑн­
ты «Пунси Пуут» нє ­
муп кәрт вєрсўв. Мир 
вантыйӆты кєша павӑрт 
хот, нянь кәр па па 
пурмӑсӑт омӑссўв. Тыв 
юхӑтты кашӑӊ хӑннєхә 
Салым мўв хӑнтэт вєр­
ты єпӆӑӊ каврум хўӆӑӊ 
нянь, кўрӑӊ вой нюхи 
ӆантйиӊк па па ӆєтутӑт 
рӑхӆ ӆєты. 

Еӆӆы Сәрханӆ райо­
нӑн Угут вошн 

П.С. Бахлыков нємпи 

йис пурмӑсӑт тӑйты 
хотн рәпитты нє Татья­
на Акимова иньщӑссєм, 
ӆыв муйсӑр ушӑӊ­щи­
рӑӊ вєр мойӊ ёха пӑк­
ӆӑт ванӆтӑты. Ӆўв ясӊӑӆ 
эвӑӆт уша йис, ӆыв ми­
ра Тонья пахатур оӆӑ­
ӊӑн путӑртӆӑт. Хўв 

йисн Юган хӑнтэт мўвн  

ӆӑӊкрӑӊ­кўншӑӊ Тонья 
ики вәс. ўв рәт мўв 

вуракӑт эвӑт вәнь­
ийӆсӑӆэ. Кашӑӊ хӑнты 
хӑннєхә Тонья нєм, аӆ­
па, хәӆӆясӆэ. Ин тӑм­
хӑтӆ вәнта Угут вош 
кимӑӆн вәӆты хӑнтэт 
щи йис вєрӑт нәмӆӑт. 
Ӆыв вән аӊкаӊкиӆаӆ, 
щатьщащиӆаӆ эвӑӆт 
Тонья оӆӑӊӑн тарнӑӊ 
йис путрӑт хәӆӆясӑт. 
Щи тумпи интернет хў­

ват 3D щирн Угут вош 

йис пурмӑсӑт шавиман 
тӑйты тӑхи нух вантты 

рӑхӆ. 
Щи тумпи юхтум мир 

нәмӑссӑт, муй вўрн щи­
ты вєрты, ӆәӆн аршӑк 
мойӊ хӑннєхә Югра мў­
ва ат ӊхӆӑт. Тӑта Ём­
вош округ арсыр вошӑт 
эвӑӆт юхтум ёх мира 
аӆьсӑт, муйсӑр єпӆӑӊ 
ӆєтутӑт тәп мўӊ мўвевн 
ӆєты пищ вәӆ. Ӆыв Юг­
ра мўв уваттыйн мойң 
ёх рўтьщуптӑты тӑхет, 
вепӑсӑты вәнт мўва 

ңхты тӑхет ванӆтӑсӑт. 
Тәх ёх па ӑ мўв­авӑт, юх­
ңк кўтн мир рўтьщӑты 
хўщӑт. Тӑта хӑт хӑйты 
арсыр каш вантӑсы. 
Мойң ёх вәнтӑсыйт 
сыр­сыр әмащ пурмӑ­
сӑт вєрты. Тӑм ванӆ­
тупсыйн єпӑң мӑвӑт, 
мёд йиңк па па єтутӑт 
тынысайт. 

Щӑта кӑт хӑт 

мӑр артащты ёх 

мойӊ хуятӑт ӊхты вє­
рӑт нух вантсӑт. Ӛхат 
уша йис, тӑм  вантуп­
сыйн «Лидер событий­
ного туризма Югры 
2019 года» нємуп рўть­
щӑты вєр әхтыйн мир 

кўтн оӑңмит тӑхия 
«Касум ёх» историко­
культурной центр пи­
тӑс. ыв ванӆтӑсэӆ, муй 

иты йис вўш эвӑӆт хӑн­
т ы мир хўӆ эвӑӆт ар­
сыр ӆєтутӑт вєрӑнтсӑт, 
муй вўрн хўӆ катӆсӑт. 
Еӆӆы «Туристское со­
бытие Югры 2020 года» 

нємуп кӑсупсыйн оӆӑӊ 
тӑхия ищи Касум ёх» 
историко­культурной 
центр питӑс. Ӆыв ванӆ­
тӑсэӆ па путӑртсэӆ, муй 

щирн Амня вошн әмща 
вўӆєӊ әхӑӆн наврӑӆты 
мӑӊхӑтӆ ӆэщӑтыйӆӆа. 
Щи тумпи мєт ар мойӊ 
хуят юхтыйӆты вошӑт па 
районӑт мойӆуптӑсыйт. 
Вән вошӑт кўтн Ёмвош, 
кўтуп арат вошӑт эвӑӆт 
Когалым, ай вошӑт кўтн 

Покачи па районӑт кўтн 

– Нуви сӑӊхум.   
Щӑта тӑм вәйтан­

тупсы пурайн Югра мўв 

правительства па «На­
циональная ассоциа­
ция специалистов со­
бытийного туризма» 

тӑхеӊӑнӑн кӑпӑртты 
ёх еы иха рәпитты 
нє пек хӑншсӑт. Щӑӆта 
«Russia Discovery» нє­
муп тӑхийн рәпитты 
ёх, «Дикий север – Юг­
ра» нємуп тӑхи па «Фонд 
развития Югры» пит­
ӆӑт ха Урал кев мўвн 

рўтьщӑты хуятӑт кєша 
хотӑт вєрты. 

Мєт м вєр, ванӆ­
т у п с ы  м ӑ н у м 

хотн имухты кашӑӊ хӑн­
нєхә кӑӆэӆ нух вант­
ты пӑкӑс. Мир сӑмӆаӆ 
вантсӑт, давление нух 
валємӑсӑт. Тохтурӑт 
хуща иса ар ёх ӑкмийс, 
кашӑӊ хӑннєхә ӆӑӊхас 
мәшӆаӆ оӆӑӊӑн уша 

вєрты.

Ульяна 

Тонья ики хурас

Ай тохтур кӑӆы вўӆ










